
Ro-ràdh

Tha an t-slighe ionnsachaidh seo mar aon de shreath air an dealbhadh mar thaic do ionnsachadh is teagasg foghlam èiginn is fulangais.  Tha an t-sreath seo a’ cuimseachadh air ceannairceachd agus gu h-àraidh tha an t-slighe ionnsachaidh seo a’ coimhead ri mar a dh’fhaodas claon-bhreithean buaidh a thoirt air ar beachdan a thaobh ceannaircich agus ceannairceachd. 

Tha ceangalan soilleir aig an t-slighe ionnsachaidh seo ri saoranachd chruinneil. A thuilleadh air a bhith ga chleachdadh gus prìomh bhuilean slàinte agus sunnd co-cheangailte ri foghlam fulangais ath-dhaingneachadh, faodaidh e a chleachdadh cuideachd gus eòlasan is builean eile a tha nan ‘dleastanasan do na h-uile’ a lìbhrigeadh, gu sònraichte litearrachd. 

Faodaidh teagasg luchd-ionnsachaidh gu tuigsinn mar a dh’fhaodas claon-bhreithean buaidh a thoirt air seallaidhean is beachdan mu cheannaircich is ceannairceachd, leantainn air adhart a-steach do raointean curraicealaim eile leithid cuspairean sòisealta, RME, slàinte agus sunnd agus Beurla. Tha mòran chothroman ann airson ionnsachadh eadar-chuspaireil a tha a’ gabhail a-steach planadh agus measadh. 

Tha eòlasan san t-slighe ionnsachaidh seo a’ còmhdach:

· Ceannairceachd: Dearbh-aithne


[image: ]
Eòlas ro-làimh

Tha cuid de na gnìomhan sna slighean ionnsachaidh seo adhartach agus a’ togail air eòlasan is builean nas tràithe. Ach chan fheumar eòlas sam bith ro-làimh mu bhun-bheachdan ceannairceachd no Foghlam fulangais mus gabhar an t-slighe ionnsachaidh seo os làimh. 
Tha iad air an dealbh cuideachd gu bhith modalach gus am faod luchd-cleachdaidh roghainn agus taghadh a dhèanamh air na gnìomhan as iomchaidhe do am feumalachdan. 

Eòlasan agus Builean

HWB

· Mar a bhios mi a’ rannsachadh nan còraichean air a bheil mi fhìn agus càch airidh, tha mi comasach air na còraichean sin a chur an gnìomh gu h-iomchaidh agus gabhail ris na dleastanasan a tha leotha. Tha mi a’ nochdadh spèis do chòraichean chàich. HWB 0-09a – HWB 4-09a

· Tha mi a’ tuigsinn gu bheil cothlamadh gun choimeas de chomasan agus de fheumalachdan aig gach neach fa leth, tha mi a’ cur ri mo choimhearsnachd sgoile a dhèanamh mar aon a tha a’ cur luach co-ionann air daoine fa leth agus na àite fàilteach do na h-uile. HWB 0-10a – HWB 4-10a

Litearrachd

· Mar a bhios mi ag èisteachd agus a’ coimhead, tha mi ag ionnsachadh notaichean a ghabhail fo chinn shònraichte agus a’ cleachdadh iad sin gus na dh’èist mi agus na choimhead mi a thuigsinn agus teacsaichean ùra a chruthachadh. LIT 1-05a – 4-05a

· Gus mo chuideachadh gu beachd fiosraichte a leasachadh, is urrainn dhomh ìmpidh agus taobhachd aithneachadh, cuid de na h-altan a tha air an cleachdadh gus buaidh a thoirt air mo bheachd a chomharrachadh, agus earbsachd an fhiosrachaidh agus creideas is luach nan stòran agam a mheasadh. LIT 4-18a

Cuspairean Sòisealta

· Is urrainn dhomh na factaran a tha a’ cur ri leasachadh air comann-sòisealta ioma-chultarach a mhion-sgrùdadh, agus beachd fiosraichte air cùisean co-cheangailte ri seo, a chur an cèill. SOC 4-16c

· Is urrainn dhomh ceangalan a dhèanamh eadar mo sgrùdaidhean làithreach agus nas tràithe, agus mo thuigse a nochdadh do mar a tha daoine agus tachartasan air cur ri leasachadh air nàisean na h-Alba. SOC 3-02a

Foghlam Creideimh is Moralta 

· An dèidh beachdachadh air prìomh chreideasan de chreideamhan an t-saoghail, is urrainn dhomh beachdan reusanaichte a chur an cèill orrasan agus is urrainn dhomh deasbad air mar a dh’fhaodas an cur an gnìomh buaidh a thoirt air daoine fa leth agus air a’ chomann-shòisealta. Is urrainn dhomh taic a chur gu misneachail rim fhreagairtean fhìn do na cùisean creideis sin. RME 4-04a

· Is urrainn dhomh cunntas a thoirt air mar a tha luachan chreideamhan an t-saoghail a’ cur ri comann-sòisealta na h-Alba agus comainn-shòisealta eile, cho math ri an dùbhlanachadh. RME 3-05c

Eòlas ionnsachaidh:

Ceannairceachd: Dearbh-aithne

Ro-ràdh

Bidh luchd-ionnsachaidh a’ rannsachadh giùlan daonna, a’ gabhail a-steach na buailteachd a bhith gar cur fhìn agus càch ann am buidhnean no seòrsaichean. Coimheadaidh iad ri mar a tha an creideasan fhèin a’ dearbhadh cho math ’s a tha sinn a’ co-cheangal ri càch agus an cudromachd a tha sinn a’ cur air am feumalachdan, draghan agus luachan, a dhearbhadh.  

Brosnachadh

Bu chòir do luchd-ionnsachaidh tarraing air an eòlasan fhèin agus deasbadan le càch mar bhrosnachadh don ghnìomh seo.

Stòrasan a’ coimhead ri gràin-creideimh agus faodaidh iomairtean mar ‘Seall a’ Chairt Dhearg do Ghràin-creideimh’ taic a chur ris a’ ghnìomh seo.  

Amasan ionnsachaidh

· Co-theacsa ceannairceachd a chleachdadh gus cùisean dearbh-aithne agus gnàth-ìomhaigheadh a sgrùdadh.  

· Ro-bheachdan agus claon-bhreithean a dh’ionnsaigh bhuidhnean is dhaoine fa leth, a dhùbhlanachadh.

Gnìomhan comasach

· Tha e air iarraidh air luchd-ionnsachaidh beachdachadh air na gnàth-ìomhaighean deimhinneach is àicheil co-cheangailte ri sreath de leubailean mar ‘libearalach’, ‘Muslamach’ no ‘nàiseantach’mar bhunait deasbaid air gnàth-ìomhaigheadh.  

· Faodaidh luchd-ionnsachaidh ‘cairt dearbh-aithne’ phearsanta a chruthachadh airson an cuideachadh gu smaoineachadh mu dheidhinn nan leubailean a tha iad a’ cleachdadh gus iad fhèin a mhìneachadh. Faodaidh leubailean a bhith a’ gabhail a-steach gnè, aois agus feart corporra ach cuideachd aithnichearan cultarach mar ceangalan gu creideamh, clas, nàbaidheachd, sgoil no dùthaich shònraichte.

· Tha luchd-ionnsachaidh a’ dèanamh coimeas eadar chairtean dearbh-aithne gus tuigsinn mar a tha càch gam faicinn fhèin. Cleachd seo mar phuing tòiseachaidh airson deasbad air an dòigh a tha sinn a’ roghnachadh leubail a chur oirnn fhìn agus air càch.

· Tha luchd-ionnsachaidh a’ cruthachadh cairt dearbh-aithne don chlas aca gu h-iomlan agus a’ deasbad mar a dh’fhaodas an ‘dearbh-aithne’ a tha iad air a chruthachadh, leantainn gu ro-bheachdan agus claon-bhreithean gan ionnsaigh bho chàch. 

· Tha luchd-ionnsachaidh a’ cruthachadh cairtean dearbh-aithne do bhuidhnean eile leithid luchd-leantainn ball-coise, buidhnean cràbhach agus eagrachaidhean poilitigeach. Tha iad an uair sin a’ cleachdadh iad sin gus deasbad air na dòighean a tha sinn a’ gnàth-ìomhaigheadh bhuidhnean agus dhaoine fa leth agus a’ bhuaidh a dh’fhaodadh a bhith aig an seo.

Stòrasan feumail
Stòrasan Òigridh Alba

http://www.youthworkessentials.org/stand-up-to-sectarianism/activities-bank.aspx


Ìomhaighean Deimhinneach na Croise Deirge
 Stòras foghlaim airson ionnsachadh agus teagasg mu imrich agus leasachadh.



Slatan soirbheachaidh

Faodaidh luchd-ionnsachaidh:

· cunntas a thoirt air mar a tha iad gan dearbh-aithneachadh fhèin agus mar a dh’fhaodadh seo leantainn gu ro-bheachdan, claon-bhreith agus leth-bhreith bho chàch. 

· cunntas a thoirt air mar a dh’fhaodas gnàth-ìomhaigheadh air buidhnean eile is daoine fa leth leantainn gu claon-bhreith agus leth-bhreith.

· mion-sgrùdadh breitheil a dhèanamh air an ro-bheachdan fhèin a dh’ionnsaigh chàich sa choimhearsnachd aca. 

Fianais chomasach

Faodaidh luchd-ionnsachaidh:

· cairt dearbh-aithne phearsanta a chruthachadh agus deasbad air mar a dh’fhaodadh iad a bhith air an gnàth-ìomhaigheadh le càch. 

· cairtean dearbh-aithne phearsanta a chruthachadh do bhuidhnean dhaoine agus aithris air na ro-bheachdan a dh’fhaodadh a bhith dèante mun bhuidheann agus an leth-bhreith ris am faodadh iad a bhith a’ dèiligeadh mar thoradh air an sin. 

Meòrachadh air ionnsachadh

· Carson a tha ionnsachadh mu dhearbh-aithne, claon-bhreith agus leth-bhreith cudromach ann an co-theacsa ceannairceachd? 

· Ciamar a dh’fhaodadh tu dèiligeadh ri gnàth-ìomhaighean mì-cheart?  

Ga thoirt nas fhaide

Tha luchd-ionnsachaidh a’ rannsachadh mar a tha ceannaircich air an riochdachadh leis na meadhanan agus a’ beachdachadh air a’ bhuaidh a dh’fhaodadh a bhith aig an seo air gnàth-ìomhaigheadh bhuidhnean is dhaoine fa leth. 



http://www.educationscotland.gov.uk/readyforemergencies


2

[image: ]DEISEIL AIRSON CHÙISEAN ÈIGINN?

Ceannairceachd
[image: ]



Claon-bhreith is leth-bhreith – Slighe Ionnsachaidh




Eòlas ionnsachaidh:

Casg fòirneart poilitigeach  

Ro-ràdh

Bidh luchd-ionnsachaidh a’ beachdachadh air na ceangalan eadar cùisean-gearain pearsanta is coitcheann mar adhbhar comasach air aimhreit phoilitigeach agus a’ beachdachadh air dòighean eile air mì thoileachas a chur an cèill taobh a-staigh ar pròiseasan deamocratach. 

Brosnachadh

Tha tèaman mar strì ann an Èirinn a Tuath no aimhreitean Lunnainn san Lùnastal 2011 a’ solarachadh brosnachadh. Tha na cliopan bhidio fo ‘Stòrasan feumail’ a’ toirt measgachadh de sheallaidhean gu tuilleadh dheasbadan san raon seo.

[bookmark: _GoBack]Amasan ionnsachaidh

· Na h-adhbharan bunasach airson fòirneart poilitigeach ann am Breatainn, a mhion-sgrùdadh.

· Beachdachadh air dòighean eile air beachdan a chur an cèill ann an siostaman deamocratach.  A dhol an sàs ann an siostaman deamocratach gus atharrachadh a thoirt mun cuairt. 

Gnìomhan comasach

· Àireamh de chunntasan o chionn ghoirid mu fhòirneart poilitigeach ann am Breatainn a rannsachadh, leithid na h-aimhreitean ann an Lunnainn san Lùnastal 2011 (faic ‘Stòrasan feumail’ gu h-ìosal) a’ roinn prìomh fhìrinnean agus dà bheachd eadar-dhealaichte aig a’ char as lugha mun chùis. 

· Cleachd an sreath bhidiothan ‘Casg fòirneart poilitigeach 1-4’ bho earrann ‘Stòrasan feumail’ gus deasbad a bhrosnachadh mun chùis.

· Stèidhich cùis-cùirte mas fhìor http://www.minitrial.org.uk/
mu phrìomh chùis air a comharrachadh tro na h-eacarsaichean gu h-àrd. 

Stòrasan feumail

abcnaidheachdan
https://abcnews.go.com/Technology/london-riots-2011-protesters-blackberry-messenger-hackers-back/story?id=14264839
An Guardian
https://www.theguardian.com/uk/blog/2011/aug/08/london-riots-third-night-live
‘
Òigridh Alba

http://www.youthworkessentials.org/stand-up-to-sectarianism.aspx




Slatan soirbheachaidh – Faodaidh luchd-ionnsachaidh:

· fianais bho mheasgachadh de stòran a chleachdadh gus seallaidhean is beachdan eadar-mheasgte a thaisbeanadh 

· adhbharan ath-ghairm air an toirt le diofar bhuidhnean a tha cunntachail airson fòirneart 

· cunntas a thoirt air a’ chruth-tìre/àrainneachd phoilitigeach san do ghabh an fhòirneart àite  

· dòighean a mholadh air an guthan a chluinntinn ann an dòigh neo-fhòirneartach  
· uidheaman comasach airson atharrachadh a liostadh.  

Fianais chomasach – Faodaidh luchd-ionnsachaidh:

· deasbad a stiùireadh agus a chumail suas a’ cur an cèill bheachdan fiosraichte mu fhòirneart phoilitigeach 

· com-pàirteachadh ann am pròiseasan deamocratach me deasbadan, bhòtaichean, iomairtean  
· cainnt spèiseil a chleachdadh ann an obair sgrìobhte is labhairte

· stuthan a chruthachadh a tha a’ sealltainn bhuidhnean an sàs aig àm connspaideach ann an eachdraidh 

Ceistean meòrachail

· Dè na dòighean sa bheil an sgoil a’ brosnachadh guth luchd-ionnsachaidh is pròiseasan deamocratach?

· Dè na cothroman a th’ anns an aitreabh agad gus a dhol an sàs ann an cùisean nas fharsainge co-cheangailte ri còraichean daonna, cothromachd, ceartas agus co-ionannachd?  
Ga thoirt nas fhaide

Beachdaich air buaidh mheadhanan sòisealta is teicneòlas nuadh-aimsireil air a’ phròiseas cho-dhùnaidhean taobh a-staigh comann-sòisealta an latha an-diugh.  

http://www.educationscotland.gov.uk/readyforemergencies

